ՀԻՄՆԱՎՈՐՈՒՄ
Հայաստանի Հանրապետության կառավարության 2015 թվականի հուլիսի 2-ի <<Հայաստանի Հանրապետության 2015 թվականի պետական բյուջեից գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի թիվ 1515-Ն որոշման մեջ լրացումներ կատարելու մասին>> թիվ 766-Ն որոշման մեջ փոփոխություններ կատարելու մասին

  1.
Անհրաժեշտությունը
Նախագծի անհրաժեշտությունը պայմանավորված է ՀՀ կառավարության 2015 թվականի հուլիսի 2-ի <<Հայաստանի Հանրապետության 2015 թվականի պետական բյուջեից գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի թիվ 1515-Ն որոշման մեջ լրացումներ կատարելու մասին>> թիվ 766-Ն որոշման մեջ փոփոխություններ կատարելու հանգամանքով:
2. Ընթացիկ իրավիճակը և խնդիրները
Անհրաժեշտություն է առաջացել ՀՀ կառավարության 2015 թվականի հուլիսի 2-ի թիվ 766-Ն որոշման մեջ կատարել փոփոխություններ.
Նախագծով նախատեսվում է իրականացնել որոշակի բնույթի տեխնիկական փոփոխություններ և Շիրակի մարզում նախագծային աշխատանքերի իրականացման արդյունքում ձևավորված խնայողությունների վերաբաշխում՝ Գյումրի համայնքի Լ. Մադոյան փողոցի մասնակի վերանորոգում (սալապատում բնական քարով) (Տերյան փողոցից դեպի նախկին <<Հացընդունման>> ձեռնարկություն) ծրագրի իրականացման համար: 
Միաժամանկ անհրաժեշտություն է առաջացել որոշման 4-րդ կետով նախատեսված բնակարանների բաշխման գործընթացը փոփոխել: Մասնավորապես որոշմամբ նախատեսվում է, որ բնակարանները բաշխվելու են Հայաստանի Հանրապետության կառավարության 2013 թվականի օգոստոսի 1-ի «Հայաստանի Հանրապետության Գեղարքունիքի մարզպետարանին հատկացված գումարի բաշխման և Հայաստանի Հանրապետության կառավարության 2012 թվականի նոյեմբերի 22-ի N 1520-Ա որոշումը չեղյալ ճանաչելու մասին» N 821-Ա որոշմամբ: Սահմանված ընթացակարգի պարագայում առաջանում են որոշակի խնդիրներ պայմանավորված գումարներ չափականակների հետ: Նախագծով նախատեսվում է բնակարան ստացող անձանց ցանկը հաստատել ՀՀ կառավարության կողմից: 
3 . Տվյալ բնագավառում իրականացվող քաղաքականությունը

ՀՀ տարածքային համաչափ զարգացմանը համահունչ կլուծվեն ՀՀ մարզերում առավել առաջնային խնդիրները:

4.  Կարգավորման նպատակը և բնույթը
Կարգավորման նպատակն է ՀՀ մարզերում իրականացնել կապիտալ և այլ բնույթի ծրագրեր, որի արդյունքում լուծում կտրվի բնակչության և համայնքների  սոցիալական նշանակություն ունեցող հիմնախնդիրներին: 

5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման և արտակարգ իրավիճակների նախարարությունը։
 6.
Ակնկալվող արդյունքը
Նախագծի ընդունմամբ կլուծվեն ՀՀ մարզերի առաջնահերթ նշանակություն ունեցող հիմնախնդիրները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

